ՏԵՂԵԿԱՆՔ

<<Աղետների ռիսկի նվազեցման ազգային պլատֆորմ հիմնադրամ հիմնադրելու մասին>> Հայաստանի Հանրապետության կառավարության որոշման նախագիծով նախատեսված ձեռնարկատիրական գործունեության տեսակների ոչ պաշտոնական շուկայական վերլուծության
Կանոնադրության նախագծի 25-րդ կետի`

1. 1-ին ենթակետով նախատեսված` տարերային և տեխնածին բնույթի աղետների կանխարգելմանն ու հետևանքների վերացմանն ուղղված գործունություն

1.1 փլուզումների, սողանքային երևույթների կանխարգելման և հետևանքների վերացման աշխատանքներ հանրապետությունում հիմնականում չի իրականացվում: Նման աշխատանքների բացառիկ պատվերների դեպքում իրականացվում են շինարարական կազմակերպությունների կողմից, որոնք չունեն համապատասխան մասնագիտական և տեխնիկական ներուժ: Այդ կազմակերպությունների կողմից կատարված աշխատանքների հիմնական նպատակն այդ երևույթները ժամանակավորապես կասեցնելն է:

1.2 անհետաձգելի վթարափրկարարական և վթարավերականգնողական աշխատանքներ` բազմաբնույթ վթարավերականգնողական աշխատանքներից հիմնականում կատարվում են լայն տարածում ունեցող և մենաշնորհային գործունեություն ունեցող կազմակերպությունները`

- գազի տնտեսությունում` ՀայՌուսգազարդ-ի մասնագիտացված կառույցները և գործընկեր ՍՊԸ-ները.

- շինություններում, ճանապարհային հաղորդակցության ուղիներում և այլ ենթակառուցվածքներում կատարված վթարների դեպքում` շինարարական ուղղվածության կազմակերպությունները  (անվտանգության և հետագայում արտակարգ իրավիճակների կանխման անհրաժեշտ մակարդակի մասնագիտական ներուժ չունենալով).

- կապի և այլ հաղորդակցության օբյեկտներում վթարի դեպքում` կապի օպերատորների մասնագիտացված կառույցները և գործընկեր ՍՊԸ-ները.

- տնտեսության օբյեկտների մյուս ճյուղերում` քիմիական, կենսաբանական, ճառագայթաակտիվ նյութեր օգտագործող և այլ ճյուղերում գործունեություն իրականացնող տնտեսվարող սուբյեկտներ չկան : Օրինակ` ոչ միայն հանրապետությունում, այլև տարածաշրջանում չկա կազմակերպություն, որը կարողանա մատուցել թունավոր քիմիական նյութերի փաթեթավորման, պահեստավորման, ոչնչացման ծառայություններ :

2. փրկարարական աշխատանքների կատարում`  

2.1 լեռնային և այլ վայրերում հովեկների խմբերի ուղեկցում` զբոսաշրջային ծառայություններ մատուցելիս` լեռնային և այլ վայրերում հովեկների խմբերի հետ պետք է լինի նվազագույնը մեկ փրկարար: Ներկայումս այս գործունեության դաշտը բաց է, որովհետև տուրիստական կազմակերպությունները, իրենց գործունեության ուղղվածությունից  ելնելով չունեն փրկարարներ, իսկ այդ կազմակերպություններին նման ծառայություններ մատուցելու առաջարկ ներկայացնող կազմակերպություններ չկան:

2.2 Ջրափրկարարական ծառայությունների մատուցում` պետական ջրափրկարարական ուժերը սպասարկում են միայն ջրային ավազանների որոշակի  մասեր և բնակչության կողմից առավել օգտագործվող տարածքները: 

Լողափերում հյուրանոցային և այլ ծառայություններ մատուցող կազմակերպություններին անհրաժեշտ ջրափրկարարների պահանջարկը մասնակի լրացված է միայն Սևանա լճի ավազանում.

2.3 Հակահրդեհային պաշտպանության իրականացում` կազմակերպությունների պատվերով: Պետական հրշեջ փրկարարական ջոկատներն` ՀՀ պետբյուջեով հատկազվող գումարների հաշվին ապահովում են ՀԱԷԿ-ի, Նաիրիտի, ՀրազՋԷԿ-ի` անվտանգությունը, այդ օբյեկտներում ամենօրյա ծառայություն կատարելով:

<<Արմենիա>> միջազգային օդանավակայաններ>> ՓԲԸ հակահրդեհային պաշտպանությունն իրականացնում է <<Զվարթնոց>> օդանավակայանի հրշեջ պաշտպանության>> ՊՈԱԿ-ը, <<Ռուսալ-Արմենալ>> ՓԲԸ-ի պաշտպանությունն` այդ ընկերության հրշեջ ջոկատը : Այլ նման ծառայություն մատուցող կազմակերպություն չկա և դաշտը բաց է: Օրինակ ՀՀ Արարատի մարզի Սուրենավան համայնքում նավթավերամշակման գործարանի հակահրդեհային պահպանության համար <<Աբիտ>> ՍՊԸ-ն բազմիցս առաջարկել է կազմակերպել հրշեջ ջոկատ` իր կողմից պահպանության ծախսերը վճարելու պայմանով : Պարբերաբար նման առաջարկներով դիմում են նաև այլ կազմակերպություններ :

3. Բարձրահարկ շենքերի և այլ կառույցների հակահրդեհային, օդափոխության և այլ համակարգերի տեղադրում, սպասարկում : Բարձրահարկ շենքերի և այլ կառույցների հակահրդեհային տեղադրման և սպասարկման մասնագիտացված կազմակերպություններ գրեթե գոյություն չունեն: Նման ծառայությունները մատուցում են  օդափոխության և այլ համակարգերի տեղադրման ու սպասարկման գործունեություն իրականացնող կազմակերպությունները:
